
GOUVENE CUOMO LANSE KANPAY SWEN ANTRENE POU EDIKE ADOLESAN
YO SOU KONDWI ANSEKIRITE

Nouvo Pwogram lan rekonét semén kondwi an sekirite adolesan bay antrené yo
opotinite pou pale avék adolesan yo osijé pou rete ansekirite sou wout yo

Gouvéné Andrew M. Cuomo jodia te anonse lansman Swen Antrene, yon nouvo
inisyativ ki vize pou edike adolesan yo sou kondwi ansekirite I€ yo ankouraje antrené yo
pou diskite ouvetman sou pwoblem nan avek etidyan atlét yo. Demaraj pwogram lan
kowenside avék Semén Nasyonal Sekirite Chofé Adolesan, yon efd nan tout peyi a pou
soulve sansibilizasyon osije pou kenbe jén adilt yo ansekirite sou wout yo, sa kap fét
nan peryod 18-24 Oktob.

“‘Antrené yo gen yon enpak enpotan ak dirab sou jén adilt yo, kidonk nap chéche
ankouraje adolesan yo pou yo toujou kondwi responsableman,” Gouvéné Cuomo te
deklare. “Bon jan kalite abitid kondwi ka fe tout diferans lan I€ li kesyon pou anpeche
trajedi initil. Mwen ankouraje tout lekol ak antrené yo pou antre nan efo sa a pou kenbe
tout moun ansekirite sou wout yo.”

Swen Antrené se rezilta yon patenarya ant Komite Sekirite Sikilasyon Gouvéné a
(GTSC) ak lekol yo nan tout eta. Kanpay la bati sou kanpay Pa gen chéez vid , komite a
ki te lanse nan 2014, e inisyativ No Empty Chair Cops te entwodui nan avril 2015, ki bay
lapolis ak ofisye lekol yo resous zouti pou ede yo edike adolesan yo osijé kondwi
ansekirite pandan prom ak sezon gradyasyon.

Nan kad kanpay la, posté enfomasyon ap afiche nan sal kazye yo, ak nan zon Ki
frekante anpil yo nan lekdl yo. Administraté lekol yo, direkte atletik, ak antrené yo ta
dwe kontakte Todd Engwer nan GTSC pou mande poste a gratis I€ yo voye yon imél ba
li nan Todd.Engwer@dmv.ny.gov. Pwen diskisyon disponib sou sitwéb GTSC pou
antrené yo pou ede adolesan yo konprann danje yap fé fas sou wout la. Enfomasyon
sou lis “5 to Drive” Administrasyon Nasyonal Sekirite Trafik Otowout ap disponib nan
pwen diskisyon sa yo. Lis sa gen ladan senk régleman nesesé pou adrese pi gwo danje
pou chofé adolesan yo: alkol, teks, senti sekirite, ak pasaje anplis.

Anplis, yo ankouraje antrené yo nan pwen diskisyon sa yo pou fé jén chofé yo sonje
osijé lwa sou Gradyasyon Lisans Chofé (GDL), ki fét pou bay tan pou jén moun yo

jwenn eksperyans enpotan nan diferan senaryo sikilasyon nan yon fason ki ansekirite
ak kontwole. Depatman Sante Eta New York te kreye gid poch ki finanse pa GTSC
pou ajans lapolis yo ansanm avek |6t ajans yo osijé GDL nan Upstate New York, Vil
New York , ak Long Island.

Komisyoné Egzekitif Adjwen Depatman Moté Veyikil Terri Egan te deklare, “Gen
plizyé dizyén milyon jén moun ki enplike nan espo dganize nan peyi a, fé antrené yo
alye enkwayab nan ede pou enkilke konpdtman pozitif ak abitid kondwi lakay jén
otomobilis nou yo. Kenbe Nouyoké yo ansekirite sou wout la se premye priyorite nou, e
anpil nan sitiyasyon danjere adolesan yo ka rankontre sou wout la te kapab evite. Mwen
ankouraje tout adilt yo pou pale avék chofé adolesan ke yo renmen yo osije obeyi lwa
yo sou wout la epi devlope bon strateji pou konbat kondwi danjere.”

Komisyoneé Sante Eta New York Dr. Howard Zucker te deklare, “Séten adilt gen yon
gwo enfliyans sou chofé adolesan yo, e antrené yo séténman pami kategori sa, se
poutét sa nouvo inisyativ sa enpotan anpil. Lé yo itilize enfliyans yo, antrené yo ka
anmezi pou enkilke pi bon abitid kondwi bay jén chofé New York yo, sove lavi nan
pwosesis la."

Dapre Sant pou Kontwol ak Prevansyon Maladi , aksidan moté veyikil se koz prensipal
lanmo lakay adolesan yo nan Etazini, fé li enpotan pou paran, pwofese, antrene ak 10t
moun ki gen yon enfliyans sou jén yo antre nan anseye jén yo osijé kondwi ansekirite.
Yon sondaj ki te fét pa Asosyasyon Sekirite Otowout Gouvéné a nan mwa fevriye te
remake ke 62 pousan nan biwo sekirite otowout eta endike ke antrené yo prezante youn
nan pi gwo opotinite pou enfliyanse adolesan yo nan eta yo a.

Chofé adolesan yo espesyalman a risk pou yo blese oswa mouri sou wout la akoz fakté
tankou manke eksperyans chofe, manke itilizasyon senti sekirite, kondwi afebli, kondwi
distré, ak vités ki pa ansekirite. Statistik ki soti nan Enstit pou Jesyon Sekirite Travay ak
Rechéch endike ke apati 2011 jiska 2013:

e Apepre 13 pousan nan motalite aksidan machin te rive nan aksidan ki
enplike chofe ki gen laj 16 a 20 ane.

¢ ‘“Inatansoyn chofé /distraksyon” se te fakte kontribisyon ki te rapote pi
souvan pou touléde chofé yo laj 16 a 20 ak pou tout chofé yo nan aksidan
motel ak aksidan blesi pesonel.

e Chofe yo ki gen laj 16 a 20 nan aksidan motél ak aksidan blesi pésonel te
de fwa pi siseptib ke tout chofé yo pou rapote “vités ki pa ansekirite” kom
yon fakté kontribisyon.

Pou w jwenn resous adisyonél edikaté, oswa ofisye resous lekol yo ka mande aktivite
sekirite pou chofé adolesan yo, klike la. Pou resous DMV pou jén chofé yo, klike la.

